
O SIMPOZIJU 

Simpozij „Zemljište kao faktor razvoja poljoprivrede i zaštite životne sredine u Bosni i 

Hercegovini“, održava se u okviru planiranih aktivnosti Komisije za poljoprivredu i ruralni razvoj 

ANUBiH za 2025. godinu. Predviđeno je da se Simpozij održi povodom 5. decembra, UN 

Svjetskog dana zemljišta/tla. 

Na sastanku Odjeljenja prirodnih i matematičkih nauka, održanog 2. septembra 2025. godine, 

prihvaćen je naslov i okvirni koncept Simpozija i odlučeno je da se isti održi 4. decembra 2025. 

godine kao jednodnevni događaj. 

O predloženim temama i konceptu Simpozija razgovarano je na online sastanku Komisije za 

poljoprivredu i ruralni razvoj koji je održan 5. 9. 2025. godine. Na sastanku je usaglašen koncept 

Simpozija i teme koje bi bile poželjne da se prezentuju, a predloženi su i potencijalni izlagači. 

Izlagači, autori su pozvani da u formi rada obrade navedene teme kako bi se određena aktuelna 

pitanja iz oblasti zemljišta što bolje približila javnosti, stručnoj i naučnoj zajednici te tako dao 

doprinos u poboljšanju stanja ove važne oblasti agrarne politike u našoj zemlji. 

U sektoru poljoprivrede, a u oblasti zemljišta posebno, veliki broj pitanja je aktuelan. Treba reći 

da je zemljišna politika i održivo upravljanje zemljištem općenito po mnogim aspektima 

najkompleksnije. To se posebno odnosi na poljoprivredno zemljište koje je pod stalnim 

antropogenim pritiskom i neadekvatnim načinom upravljanja ovim prirodnim resursom. 

Produktivnost naših zemljišta je veoma niska. Postoji čitav niz ograničenja i razloga što je to tako. 

Zemljšna politika podrazumijeva dugoročna ulaganja u korist sadašnjih i budućih generacija, ali 

isto tako odgovorno ponašanje prema ostavštini prethodnih generacija koje su nam ostavile ovaj 

resusrs na korištenje. 

Mnogo je pitanja o kojima je potrebno otvoriti raspravu i početi ih rješavati. Da bi se to dogodilo 

potrebno je objektivno na bazi istraživanja sagledati stanje ovog prirodnog resursa radi 

preduzimanja mjera povećanja produktivnosti proizvodnje i povećanja otpornosti na već prisutne 

efekte klimatskih promjena. Gubici najplodnijih zemljišta, degradacija, kontaminacija i erozija su 

važna pitanja koja se sporadično spominju, ali slabo rješavaju. 

Pitanja kao što su komasacija zemljišta, stanje katastra i oblici svojine postala su ograničavajući 

faktori razvoja sektora poljoprivrede, prostornog planiranja, ali i cijelog društva. Još uvijek se vode 

polemike kada prestaje biti poljoprivredno, a kada postaje šumsko zemljište. Zemljišta nam 

zarastaju u korov i sukcesiju, a obezbjeđujemo jedva 23% potreba u hrani. 

Da li smo zaista toliko bogati da bi se mogli ponašati inferiorno prema pitanju agrarne politike, a 

posebno zemljišne? Koja je uloga i odgovornost donosioca odluka u našoj zemlji na svim nivoima? 

Iz svega navedenog, cilj je bio da pojedinačne teme obrade relevantni eksperti i naučnici iz 

pojedinih oblasti. Isto tako, bilo nam je važno da u pripremi tema dobijemo podršku autora iz cijele 

Bosne i Hercegovine i regiona, u čemu smo nadamo se uspjeli, a što se može vidjeti iz liste autora 

koji su prihvatili da uzmu svoje učešće u radu ovog Simpozija. Planirano je da se radovi recenziraju 



i štampaju u vidu Zbornika radova ANUBiH u printanoj i elektronskoj formi u 2026. godini, kako 

bi mogli biti dostupni na većem broju portala. 

Apstrakti radova bi će dostupni učesnicima Simpozija. 

